
Fundargerð fræðslunefndar Skagastrandar 
 

Fundur var haldinn miðvikudaginn 7. október 2026 kl. 16:20 á kaffistofu starfsfólks Höfðaskóla. 

Á fundinn voru mætt: 

Fræðslunefnd: Ástrós Elísdóttir, Snæfríður Dögg Guðmundsdóttir, Elvar Bjarki Gíslason, Vigdís Elva 

Þorgeirsdóttir og Halla Björk Víðisdóttir. 

Fulltrúar grunnskóla: Guðrún Elsa Helgadóttir, sitjandi skólastjóri og Berglind Hlín Baldursdóttir, 

fulltrúi starfsfólks. 

Fulltrúar leikskóla: Lilja Guðlaug Ingólfsdóttir, leikskólastjóri. 

Fulltrúi tónlistarskóla: Hugrún Sif Hallgrímsdóttir, tónlistarskólastjóri. 

Ástrós formaður stýrði fundinum og Berglind Hlín ritaði fundargerð.  

Formaður fór yfir hlutverk fræðslunefndar í sveitarfélaginu. Nú er ný fræðslunefnd tekin við en 

síðastliðið hálft annað ár hafa verkefni nefndarinnar breyst mikið frá því sem áður var. 

Fjárhagsáætlun 

Guðrún Elsa Helgadóttir, skólastjóri grunnskólans, fór yfir áherslur sínar fyrir næstu fjárhagsáætlun. 

Taka þarf burt hellur á útilóð og steypa upp í kant. Komið er að viðhaldi hússins og skoða þarf hvort 

það þyrfti að mála. Skipta þarf um gólfefni á ganginum, setja hljóðvistarplötur á ganginn og laga 

Undralandsrýmið. Ekki er hægt að kenna heimilisfræði í skólanum við núverandi aðstæður í eldhúsi 

og því þarf að kippa í liðinn. Mikill vilji er til þess að gera eldhúsið að móttökueldhúsi og þarf að taka 

það inn í reikninginn við endurskipulagningu rýmisins. 

Hugrún Sif Hallgrímsdóttir, skólastjóri tónlistarskólans, lýsti því hversu aðkallandi sé að fara í viðhald 

á húsnæðinu. Það þarf að taka ákvörðun um hvort eigi að halda því, til að forðast að eyða mörgum 

milljónum í hús sem á kannski ekki að nota til framtíðar. 

Lilja Guðlaug Ingólfsdóttir, skólastjóri leikskólans, vill láta drena lóðina. Sandkassinn hefur fyllst 

reglulega af vatni og er því hættulegur, þó þetta gerist ekki oft eru þetta ekki ákjósanlegar aðstæður. 

Mikið hefur verið rætt um að laga þetta en aldrei gert. Innanhúss voru nýlega settar upp hljóðvistar-

plötur, sem því miður virka ekki nógu vel. 

Starfsmannastefna og handbók (starfsmannastjórnun og 

verkaskipting) 

Leikskólinn Barnaból vinnur eftir starfsmannastefnu Hjallastefnunnar. Guðrún Elsa kynnti drög að 

Starfsmannahandbók Höfðaskóla 2026-2027. Hugrún Sif kynnti drög að Starfsmannahandbók 

Tónlistarskóla A-Hún. 



Stytting hjá kennurum - fyrirkomulag 

Farið yfir samkomulag og framkvæmd styttingar vinnuvikunnar hjá grunnskólakennurum. Stytting hjá 

starfsfólki Barnabóls er ein klst. á dag sem aðra vikuna er tekin í upphafi dags og hina vikuna við lok 

dags, starfsfólk skiptist á vikum. Ekki er hægt að safna tímunum upp. 

Stytting hjá skólastjórnendum - fyrirkomulag 

Farið yfir framkvæmd styttingar vinnuvikunnar hjá skólastjórum. 

Starfsáætlanir skólanna 

Ástrós fór yfir lögbundið hlutverk starfsáætlana skólanna og þá þætti sem yrðu teknir fyrir á 

fundinum, þ.á.m. starfsáætlun innra mats – yfirlit yfir helstu umbætur sem fyrirhugaðar eru, 

þróunarverkefni og/eða önnur áherslumál auk meginmarkmiða vetrarins og helstu áherslna í 

skólastarfi skólanna þriggja. 

Starfsáætlun Höfðaskóla 

Guðrún Elsa skólastjóri fór yfir starfsáætlun Höfðaskóla sem unnið hefur verið að síðastliðið 

ár, umbótaáætlun í kjölfar innra mats og stöðuna á ráðningum starfsfólks. Í rafræna útgáfu 

starfsáætlunarinnar hafa verið settir inn ýmsir hlekkir á ítarefni. Mikið af þeim upplýsingum 

sem fram komu eru á heimasíðu skólans. Guðrún Elsa lætur af störfum sem skólastjóri í 

næstu viku og Berglind mun taka við fram á vor. Ræddar voru áhyggjur af því að þessi 

ráðstöfun komi niður stoðþjónustu skólans. Þetta yrði tímabundið ástand sem vonandi hefur 

eins lítil áhrif og hægt er á stoðþjónustu. 

Starfsáætlun Barnabóls 

Lilja Guðlaug skólastjóri fór yfir tölulegar upplýsingar fyrir skólaárið og áætlanir sem finna má 

í Ársskýrslu Barnabóls. Nemendur verða 32 í leikskólanum í vetur. 2 starfsmenn eru í leyfi. 

Leikskólinn var að gera örstutt kynningarmyndband fyrir leikskólann sem verður sent til 

fundarmanna eftir fundinn. 

Starfsáætlun Tónlistarskóla Austur-Húnvetninga 

Hugrún Sif skólastjóri fór yfir starfsáætlun tónlistarskólans. Við endurskoðun hennar var þess 

gætt að taka mið af Menntastefnu Skagastrandar, þó einnig sé tekið tillit til annarra 

starfsstöðva skólans. 

Starfsemi skólanna  - samræmi við Menntastefnu 

Guðrún Elsa, Lilja Guðlaug og Hugrún Sif fóru yfir það á hvaða hátt starfsemi hvers skóla fyrir sig 

rímar við þá menntastefnu sem Sveitarfélagið Skagaströnd hefur sett sér. 



Forföll og leyfi starfsfólks 

Guðrún Elsa, Lilja Guðlaug og Hugrún Sif fóru yfir stefnu varðandi forföll og leyfi starfsfólks og 

núverandi stöðu þeirra mála. Einhver forföll og veikindi eru á öllum stöðum. Umræður um Bradford-

kvarðann fóru fram í fyrravetur. Ákvörðun um framhaldið liggur hjá sveitarfélaginu. 

Önnur mál 

Ástrós ræddi þörf á að skipa fólk í hóp áheyrnarfulltrúa á fræðslunefndarfundum, velja þarf fulltrúa 

starfsfólks og foreldra bæði í leikskólanum og grunnskólanum. Fulltrúarnir eru skipaðir til tveggja ára. 

Ástrós bar undir fundinn tímasetningu fræðslunefndarfundanna og staðsetningu þeirra. Tekin 

ákvörðun um að fundirnir verði haldnir síðasta miðvikudag hvers mánaðar milli kl. 16:20 og 17:20 í 

Höfðaskóla, en með möguleika á þátttöku í gegnum fjarfundabúnað fyrir þá sem þess óska. 

 

Fleira ekki tekið fyrir og fundi slitið kl. 17:30. 

 

Ástrós Elísdóttir      Snæfríður Dögg Guðmundsdóttir 

 

Elvar Bjarki Gíslason      Vigdís Elva Þorgeirsdóttir 

 

Halla Björk Víðisdóttir      Guðrún Elsa Helgadóttir 

 

Berglind Hlín Baldursdóttir     Lilja Guðlaug Ingólfsdóttir 

 

Hugrún Sif Hallgrímsdóttir 

